ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ, ԵՐԵՎԱՆԻ ՔԱՂԱՔԱՊՏԱՐԱՆԻ ԵՎ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ 
	Հ/Հ
	1
	2
	3

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ  ֆինանսների նախարարություն 
2019-09-12
01/8-3/15158-2019

	Առաջարվել է 1-ին կետի 1-ին ենթակետի «գ» պարբերությամբ առաջարկվող փոփոխությունը հստակեցնել, քանի որ պարզ չէ, թե ինչ մասնագիտական անձնակազմի մասին է խոսքը:

	Ընդունվել է գիտություն:


	«Մասնագիտական անձնակազմը» ենթադրում է համապատասխան մասնագիտություն և որակավորում ունեցող անձանց խումբ, որոնք անմիջականորեն ծառայություններ են մատուցում շահառուներին:

	2.
	Տարածքային կառավարման և ենթակառուցվածքների նախարարություն 2019-09-17
03/15.2/14266-19
	Նախագծի վերաբերյալ դիտողություններ և առաջարկություններ չի ներկայացվել:
	Ընդունվել է ի գիտություն:
	

	3.
	Երևանի քաղաքապետարան

2019-09-23

01/07-84471Հ
	1.Առաջարկվել է Որոշման հավելվածի 8-րդ կետի 1-ին, 3-րդ, 4-րդ և 5-րդ ենթակետերում «պատճենը» և «պատճենները» բառերը փոխարինել «սկանավորված օրինակը» բառերով:
2.Առաջարկվել է մասնավորեցնել «բնաիրային» հասկացությունը և այն լայնացնել՝ չթողնելով միայն սննդի կազմակերպումը:

	Ընդունվել է:
Չի ընդունվել:
	Նախագծում կատարվել են համապատասխան փոփոխություններ:
Բնաիրային հասկացությունը լայնացնելու անհրաժեշտություն չկա, քանի որ նախագծով նախատեսվում է միայն սննդի տրամադրում բարեգործական ճաշարաններում, հետևաբար նախագծից հանվել են «որպես բնաիրային օգնություն» բառերը: 

	4.


	Արդարադատության նախարարություն
2019-11-04
/24/19677-2019
	1.Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա պարբերությամբ առաջարկվում է բարեգործական ճաշարաններում սննդի տրամադրման գործունեությունը ամրագրել հավաստագրման  ենթակա սոցիալական ծառայությունների շարքում, որից կարող են օգտվել  կյանքի դժվարին իրավիճակում հայտնված՝ ընտանիքների անապահովության գնահատման համակարգում հաշվառված և անապահովության 0-ից բարձր միավոր ունեցող անձինք: Այս առնչությամբ հարկ է նշել, որ «Սոցիալական աջակցության մասին» օրենքի (այսուհետ՝ Օրենք) 2-րդ հոդվածի 1-ի համաձայն՝ կյանքի դժվարին իրավիճակ է համարվում՝ հաշմանդամության, հիվանդության, տարիքի հետ կապված ինքնասպասարկման ունակությունների կորստի, առանց ծնողական խնամքի մնալու, աղքատության, գործազրկության, ընտանիքում կոնֆլիկտների, դաժան վերաբերմունքի, բռնության, մարդկանց շահագործման (թրաֆիքինգի) ենթարկվելու, անօգնականության, միայնակության, սոցիալական մեկուսացման, վնասակար սովորույթների, դժբախտ պատահարի կամ արտակարգ իրավիճակներում հայտնվելու, ազատազրկման վայրերում գտնվելու կամ այդ վայրերից վերադառնալու հանգամանքներից որևէ մեկով կամ դրանց համակցմամբ, մարդու կենսագործունեությանը խանգարող օբյեկտիվ իրավիճակը,  որն անձն ինքնուրույն հաղթահարել չի կարող: Այսինքն, վկայակոչված «կյանքի դժվարին իրավիճակ» հասկացությունից հետևում է, որ այն ենթադրում է անհատի՝ համապատասխան իրավիճակներում  հայտնվելու հետևանքով, որոշակի իրավական կարգավիճակը, մինչդեռ Օրենքի 36.3-րդ հոդվածի 1-ին մասի համաձայն՝ ընտանիքի անապահովության բնութագրիչներ են՝ ընտանիքի յուրաքանչյուր անդամի եկամուտը, ընտանիքի կազմը, ընտանիքի յուրաքանչյուր անդամի սոցիալական վիճակը  և այլ պայմանները, որոնց հիման վրա էլ  գնահատվում է ընտանիքի անապահովության աստիճանը:
Այստեղից հետևում է, որ ընտանիքի անապահովության  համակարգում հաշվառվում է ընտանիքը՝ որպես մեկ միավոր, այլ ոչ այդ կազմում գտնվող անհատը, իսկ կյանքի դժվարին իրավիճակում հայտնվում է անհատը:  Ուստի, կարծում ենք,  նշվածի համատեքստում առաջարկվող լրացումն անհրաժեշտ է խմբագրել:
2.Նախագծի 1-ին կետի 1-ին ենթակետի բ պարբերությամբ առաջարկվող սոցիալական ծառայություններ տրամադրելու գործունեության հավաստագրման համար կազմակերպության կողմից լիազորած մարմին հայտի՝ էլեկտրոնային եղանակով ներկայացման մասին դրույթների ամրագրումը, համապատասխան փոփոխությունների կատարման  անհրաժեշտություն է ենթադրում Որոշման՝ «Սոցիալական ծառայություններ տրամադրելու գործունեության հավաստագրման» հայտի ձևում:

	Ընդունվել է:   
Ընդունվել է:
	Կատարվել են համապատասխան 
փոփոխություններ:
Կատարվել է համապատասխան փոփոխություն:


                  ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ
